Skýrsla stjórnar fyrir starfsárið 2009 – 2010
1. Almennt um starfsemina 


stjórn FÍ árið 2009 


Formaður: Páll Ólafsson 



Varaformaður:  Vilborg Oddsdóttir einnig formaður kjaranefndar 



Ritari: Þórarinn Þórarinsson – einnig ritstjóri heimasíðu

Gjaldkeri: Íris Eik Ólafsdóttir

Meðstjórnandi: Sveindís Anna Jóhannsdóttir – einnig formaður vísindanefndar

Meðstjórnandi: Steinunn Hrafnsdóttir – einnig tengiliður við HÍ

Meðstjórnandi: Gunnlaug Thorlacius
starfsmenn 


Valgerður Halldórsdóttir framkvæmdarstjóri í 100 % starfi

Starfsmaður sameiginlegrar þjónustuskrifstofu FÍ og ÞÍ er Birgit Raschhofer

starfsemi skrifstofunnar 


Þjónustuskrifstofa FÍ og ÞÍ er opin frá 9 – 14 alla virka daga. 


Hægt að ná í framkvæmdarstjóra utan þess tíma sjá upplýsingar á heimasíðu FÍ

stjórnarfundir 
Á heimasíðu FÍ er að finna starfsáætlun stjórnar sem segir m.a. frá skipulagi stjórnarfunda. Að meðaltali er haldinn einn fundur í byrjun hvers mánaðar  en formaður og framkvæmdarstjóri hittast svo í þriðju viku hvers mánaðar og kalla þá til sem þörf er á. Einnig fara fram mikil samskipti milli stjórnar í gegnum síma og netpóst 
fundir með nefndum og deildum

Samkvæmt starfsáætlun eru haldnir fundir með nefndum og deildum tvisvar á starfsárinu og voru þeir haldnir í maí og september.

fundir fyrir hinn almenna félagsmann

Tökum stöðuna fundur var haldinn á haustmánuðum og svo var boðið uppá  undirbúningsfund fyrir aðalfund í febrúar og mættu 100 % fleiri á seinni fundinn en á þann fyrri. 

fjármál félagsins 

Unnið hefur verið í því að fá á hreint hvernig staða okkar er eftir hrunið mikla. Þetta hefur ekki gengið þrautalaust og eiga framkvæmdarstjóri og starfsmaður okkar heiður skilinn fyrir þrautseigju þeirra og hafa þær fengið aðstoð endurskoðanda okkar við þetta erfiða verkefni. 
2. Nýtt í gangi hjá félaginu 

starfsáætlun stjórnar

gerð var starfsáætlun stjórnar þar sem kemur fram hvernig stjórn ætlar að starfa á starfsárinu og liggur hún á heimasíðunni. Einnig voru gerðar vinnureglur stjórnar þar sem farið var í hver gerir hvað og hver ber ábyrgð á hverju.  


starfsáætlun nefnda og deilda

stjórn hefur farið frammá við allar nefndir að þær setji sér vinnureglur og setji þær á heimasvæði þeirra á heimasíðu okkar. Starfsáætlun hvers árs er svo send til stjórnar í byrjun starfsárs og endurskoðuð á haustmánuðum. þar komi fram fjárhagsáætlun nefnda og deilda.
heimsóknir á vinnustaði 
Formaður og framkvæmdarstjóri ásamt formönnum kjara- eða vísindanefndar hafa farið í heimsóknir á vinnustaði Félagsráðgjafa til að taka stöðuna og hefur það mælst vel fyrir. Mjög gott hefur verið fyrir okkur í stjórninni að hitta fólkið á akrinum og heyra hvernig staðan er hjá þeim. Sum er til að hafa áhyggjur af svo sem minnkandi stuðningur við félagsráðgjafa en sumt er gott að heyra td baráttukraftur okkar fólks samvinna og samhugur þeirra og framtíðartrú.

hvernig styðjum við fólkið á gólfinu
Stjórn FÍ hefur verið að skoða það og fá hugmyndir frá félagsmönnum í heimsóknum og á fundum um hvernig hægt sé að styðja okkar fólk á þessum erfiðu og viðsjárverðu tímum. Handleiðsla, námskeið, viðtöl osfr – og viljum við hvetja félagsmenn að koma hugmyndum sínum til okkar.

stuðningur við fagdeildir 
sem hluti af umræðunni um hvernig við styðjum okkar fólk er að hvetja félagsmenn að stofna fagdeildir félagsráðgjafa og vill stjórn FÍ styðja við bakið á þeim bæði með því að leggja áherslu á að fagdeildir noti starfsfólk okkar, póstlista okkar  og heimasíðu okkar og aðstöðu okkar þeas skrifstofu og fundarsali BHM sem eru okkur að kostnaðarlausu. Einnig hefur stjórn gert ráð fyrir einhverjum fjárhagslegum stuðningi við fagdeildir okkar. Í dag eru starfandi 7 fagdeildir innan félagsins. Barnavernd, áfengis og vímuefnaráðgjöf, öldrunarmálum, sjálfstætt starfandi, fræðslu og skólasviði, norðurdeild og suðurnesjadeild. Hvetjum við alla okkar félagsmenn til að sameinast og stofna fagdeildir sem geta verið dýrmætur stuðningur við okkur.

velferðavaktin 
Stjórn FÍ fór af stað með velferðavakt félagsráðgjafa sem hefur fundað reglulega og einnig hafa verið gerðar netkannanir meðal félagsráðgjafa sem áætlað er að halda áfram að gera hálfsárslega til að sjá stöðuna meðal okkar varðandi vinnuumhverfi, stuðning, launamál osfr.  
3. Nám og rannsóknir 

Nemar 

Við erum núna í vor að fá fyrstu 3 + 2 nemana okkar og verður spennandi að fylgjast með þeim spjara sig í framtíðinni. Góð samvinna hefur verið við Félagsráðgjafadeild HÍ og nemandafélög félagsráðgjafanema, Mentor og Ólafía. Nemar eru á póstlista okkar og hafa fengið að koma á atburði á okkar vegum á niðursettu verði. Vísindaferðir nema þar sem þeir hitta fulltrúa stjórnar og framkvæmdarstjórann eru fastur liður. Heimsóknir fulltrúa stjórnar til nema sem hluti af námi er líka fastur liður. Við viljum með þessu sá fræjum í þessa óplægðu akra um að verða virkir félagsmenn þegar þeri koma út á vinnumarkaðinn. 


Rannsóknir 

Vil bara nefna áhugaverða rannsókn sem var kynnt á ársfundi NSSK fyrir stuttu um hagi og líðan og skoðanir félagsráðgjafa á norðurlöndunum. Munum kynna þetta fyrir ykkur betur þegar glærur berast. 
4. Launa og vinnumál

Launamál
Fulltúui kjaranefndar mun fara betur í þetta en þessi lipur hefur meir og meir þróast á þann hátt að verið er að verja þau kjör sem fyrir eru. Sveitarfélög eru mörg hver að skera niður allar aukagreiðslur sem fólk hefur haft ss bílastyrki og óunna yfirvinnu. Á sumum vinnustöðum er ekki greitt fyrir yfirvinnu nema eftir einhverjum ákveðnum leiðum td samþykki yfirnmanns eða sviðs. Við hvetjum okkar félagsmenn að vinna ekki sjálfboðavinnu og vinni ekki heldur tíma á móti tíma. 


Vinnumál 

Ekki eru margir félagsráðgjafar atvinnulausir um þessar mundir og er nokkur eftirspurn eftir félagsráðgjöfum til starfa. Mikilvægt er að þið hafið það í huga þegar samið er um kjör að samningar eru alltaf lágmark en ekki hámark eins og atvinnurekendur vilja oft hafa það. Bendi ég sérstaklega ykkur að fylgjast með starfatorgi á heimasíðu okkar. Verið ekki hrædd við að hreyfa ykkur – það er hollt fyrir alla að skipta um starf annarslagið.  Hafið svo samband við félagið þear þið eruð að semja til að allt sé á hreinu.  
5. Mikilvægar ráðstefnur og fundir  

Á döfinni
Vil benda ykkur að á heimasíðu okkar er hnappurinn „á döfinni“ þar sem reint er að setja alla atburði á vegum félagsins og annað spennandi sem er á döfinni. Það væri of mikið mál að telja upp öll þau málþing og morgunverðarfundi sem haldnir hafa verið af okkur eða öðrum sem varða okkar málefni. Gaman hefur verið að sjá hversu duglegar fagdeildirnar hafa verið.

Malta- evrópuþing IFSW í  apríl 2010

20. norræna ráðstefnan í öldrunarfræðum – Reykjavík. 30 maí – 2 júní 



Hong Kong – heimsþing IFSW í júní 2010



Norræn ráðstefna – í september 2011 á Íslandi



Evrópuráðstefna IFSW í  ágúst 2012  í  Stokkhólmi
6. Norrænt samstarf


Formennska í NSSK – fundir í


október 2009 Reykjavík 



mars 2010 Kaupmannahöfn – efni verður sett á heimasíðuna
mjög áhugavert að fylgjast með því hvað er að gerast á hinum norðurlöndunum sem öll fyrir utan Noreg eru að berjast við afleiðingar heimskreppunnar.  

N2011 –
Til stendur að halda samnorræna velferðarráðstefnu í ágúst 2011 í Reykjavík. Að henni standa norræn samtök félagsráðgjafa NSSK, þroskaþjálfa (pedagoga) NSSF, félagsráðgjafaháskóla (socialhögskole)NSHK og rannsóknaraðila (forskare) FORSA. Tvær nefndir eru að störfum til að undirbúa þessa rástefnu faglega og framkvæmdarlega séð. Bið ykkur um að taka daganna frá – 11 – 13 ágúst 2011. Yfirskriftin verður mögulega – Welfare state in time of crises - Where are we heading - the responsibility of the professional!
7. Fréttir úr félaginu
Alþjóðlegi félagsráðgjafadagurinn

Þann 17 mars var alþjóðadagur félagsráðgjafa eða kannski réttara félagslegrar ráðgjafar(international social work day )haldinn hátíðlegur og voru þar haldnir 3 mjög svo áhugaverðir fyrirlestrar sem tengdust mannréttindum. Þá var einnig valinn félagsráðgjafi ársins sem er hún Soffía Egilsdóttir forstöðumaður félagssviðs á Hrafnistu sem var valin að þessu sinni. 


Tímarit félagsráðgjafa

Tímarit félagsráðgjafa mun koma út á þessu ári og er mikil tilhlökkun eftir því meðal okkar – við erum svo heppin að Sigrún Júlíusdóttir hefur tekið að sér að ritstýra ritinu og hefur hún í kringum sig vel valinn hóp sérfræðinga og er Sveindís –formaður vísindanefndar tengiliður við stjórn.


Árshátíð 

Það sýnir best hvað okkur þykir gaman að hittast félagsráðgjafar að við vorum eina félagið innan BHM sem hélt tvær árshátíðir á síðasta ári. Sú fyrri í mars og hin síðari í október. Ekki er nú ætlunin að halda þessu áfram heldur verður ein árshátíð á þessu starfsári og verður hún haldin í október og hvet ég fólk til að mæta.  


Jólafundur

Var haldinn að venju í desember og var mæting sæmileg – spurning er hvort þessi liður sé barns síns tíma eða kannski er aldrei mikilvægara en nú að hittast og gera sér dagamun. 
Jónsmessuganga 

Spurning hvort þetta sé ekki barn síns tíma – í jónsmessugöngu ársins mættu ekki margir þrátt fyrir frábært veður og skemmtilega gönguleið – fjörurnar við Stokks-Eyrabakka. Ef að fjölskyldan hennar Gunnlaugar hefði ekki komið þá hefði þetta verið ferð á fingrum annara handar. Spurning hvað fólk vill gera í staðinn – pálínupicknic í laugardalnum eða í heiðmörk eða bara hvar sem er. Baða sig í dögginni 


Námskeið fyrir félagsmenn 

Haldin hafa verið handleiðslunámskeið og læra að skrifa greinar námskeið en ekki hefur verið mikil aðsókn. Ef þið hafið hugmyndir um námskeið komið þeim til okkar 


BHM 

Stjórn og þá sérstaklega varaformaður og framkvæmdarstjóri hafa verið virk í starfinu innan BHM og komið sjónarmiðum okkar til skila með glæsibrag. 

Mikilvægt er að halda góðum tengslum við innan BHM og er td Vilborg í stjórn BHM og Valgerður situr alla miðstjórnarfundi BHM og situr í fræðslunefnd á vegum BHM. Hún er einnig fulltrúi BHM í Velferðarvakt félagsmálaráðuneytisins.
Ég hvet ykkur kæru félagar að hlúa að ykkur og öðrum. Eitt af því allra mikilvægsta á þessum tímum er að viðhalda gæðum mannlegra samskipta – það gerum við líka með því að vera þáttakendur í Félaginu okkar Félagsráðgjafafélagi Íslands.
